
Xalqın qəzeti!

Prezident İlham Əliyev:
Bizim əsas dəyərimiz, ən böyük nemətimiz 
müstəqilliyimizdir. Biz müstəqil ölkə kimi 
yaşayırıq. Müstəqilliyimizin də banisi 
ulu öndər Heydər Əliyevdir. Məhz onun 
hakimiyyətə gəlməsindən sonra Azərbaycan, 
sözün əsl mənasında, müstəqillik yoluna 
qədəm qoydu.

Günün sözü

Tarixin qurtuluş 
soraqlı günləri

30 il əvvəl xalq ölkədəki xaos və anarxiyadan 
xilas yolunu Naxçıvanda tapmışdı 

Müstəqilliyin ilk illərində ölkəmizdə yaşananları heç kəs unutmayıb və unuda 
bilməz. Ancaq həmin məşəqqət və məhrumiyyətlərin apogeyi ilə bilavasitə 1993-cü 
ilin birinci yarısında üz-üzə qaldıq. 

Xaos, anarxiya, məmur özbaşınalı-
ğı, vətəndaş itaətsizliyi, ordunun vahid 
idarəetməsinin olmaması, siyasətçilə-
rin əksəriyyətinin öz silahlı dəstəsini 
formalaşdırması, üstəlik, ərazilərimizin 
işğalının davam etdirilməsi  həmin gün-
lərin ən acı həqiqətləri idi. Ancaq bütün 

bunların fövqündə daha möhtəşəm bir 
həqiqət də var idi: Xalqın aydın sabaha 
olan ümidi ölmür, dövlətçiliyimizin qo-
runacağına olan inam azalmırdı. 

ardı ı səhifədə

Zəngəzur dəhlizinin 
“müştəriləri” çoxalır

Sə i ə  4

Ələt Azad İqtisadi Zonası  
dünyanı ölkəmizə yaxınlaşdırır

Müasir dünya iqtisadiyyatının spesifik modeli sayılan azad iqtisadi zonaların yaradılması getdikcə 
sürətlənir.  Azad iqtisadi zona ölkə ərazisinin xüsusi rejim altında fəaliyyət göstərən bir hissəsidir. 

Belə zonaların yaradılmasında başlıca məqsəd ölkələrin 
beynəlxalq əmək bölgüsündə baş verən inkişaf proseslərinə 
fəal surətdə qoşulmaqdır. Bununla yanaşı, həmin zonalar 
ayrı-ayrı ərazi və regionların iqtisadi inkişafı, mühüm iqtisadi 

məsələlərin həlli, strateji proqram və layihələrin reallaşdırıl-
ması baxımından xüsusi önəm daşıyır. 

ardı 7 i səhifədə

Azərbaycanın qeyri-neft-qaz 
ixracı 4 ildə 2 dəfə artıb

Azərbaycana qarşı  
“silah sindikatı” – Fransa–

Ermənistan–İran–Hindistan oxu 

Turan sevdalılarının hesabatı

Baramaçılıq dirçəldilir

Ukrayna Ordusu kəşfiyyat  
xarakterli döyüşlərə başlayıb

“Muxinologiya” və ya Rusiya  
ictimai düşüncəsinin kasadlıq formulu

Sə i ə  3

İrəvanın 
“metallurgiya 

təxribatı” 
Ermənistan Azərbaycanla 

sərhəddə iri metallurgiya 
zavodunun inşasına start verib. 
Çirkli sənaye sahəsi hesab edilən 
bu zavod üçün başqa ərazinin 
deyil, məhz Azərbaycanla sərhəd 
zonasının seçilməsi heç də təsadüfi 
deyil. Hələ sovet dönəmindən 
ölkəmizə qarşı ekoloji terror siyasəti 
həyata keçirmiş Ermənistanın 
bu addımı, onun ekoloji terror 
siyasətini genişləndirməkdə qərarlı 
olduğunu göstərir.

Xatırladaq ki, artıq məlum olay-
la bağlı Azərbaycanın Ekologiya 
və Təbii Sərvətlər Nazirliyi  iyunun 
7-də etiraz bəyanatı ilə çıxış edib. 
Bəyanatda deyilir: “Ermənistanın 
Azərbaycanla, Naxçıvan Muxtar 
Respublikası ilə həmsərhəd ərazi-
sində - Yerasx (Arazdəyən) kəndin-
də 16 500 kvadratmetr sahədə illik 
istehsal gücü 180 000 ton olan iri 
metallurgiya zavodunun inşasının 
aparılması ilə bağlı Ermənistanın 
iqtisadiyyat naziri Vahan erobyan 
tərəfindən sosial media hesabında 
məlumat və bu faktı təsdiq edən vi-
deogörüntülər yayılıb.

“Bakı-2015” 
mükəmməl təşkil 
edilmiş möhtəşəm 
idman hadisəsi idi Sə i ə  11

Tarixin qurtuluş soraqlı günləri
(əvvəli 1-ci səhifədə)

Məhz elə ona görə də 1 3-cü ilin 
ilk altı ayında  müasir tariximizin ən 
dəhşətli – ölkə vətəndaş müharibəsi-
nin bir addımlığına gətirilmişdi – və ən 
qürurlu – milli dövlətçiliyimizin növbəti 
dəfə əldən getməsindən xilas yolu ta-
pılmışdı – səhifələri yaranmışdı. Xalq 

vətəndaş müharibəsindən xilas olmaq 
üçün də, milli dövlətçiliyimizin əsrin 
əvvəlindəki taleni yaşamaması üçün 
də pənah yeri kimi Naxçıvanı seçmiş, 
“Heydər Əliyev,  gəl bu ölkəni bəlalar-
dan, faciələrdən xilas et ” – kimi çağı-
rışları bayraq etmişdi. 

Belə çağırışların səsləndirilməsi 
nə qədər vacib olsa da, bir o qədər 
də riskli və hətta, təhlükəli idi. Çünki 
həm xaricdəki bədxahlarımız, həm də 
ölkədə siyasi hakimiyyətə yiyələnən-
lər Heydər Əliyevin dövlət idarəçili-
yinə qayıtmasını qətiyyən istəmirdilər. 
Əcnəbilər  Heydər Əliyevin adından 
ona görə qorxurdular ki, onlar bizim 
dövlət müstəqilliyimizin əleyhinə idilər. 
Heydər Əliyev gəlsə, müstəqillik əldən 
getməyəcəkdi. Yerli bədxahlar isə sa-
dəcə öz hakimiyyətlərini qorumaq üçün 
istənilən mütərəqqi addıma badalaq 
gəlməyə hazır idilər. Ancaq buna bax-
mayaraq, “əli Surət Hüseynovun daşı 
altında qalan” ölkə rəhbərliyi nəinki 
Heydər Əliyevin Naxçıvandan Bakıya 
gəlməsinə icazə verdi, hətta, ona yal-
varmağa başladılar. 

Bütün bunlar haqqında daha 
müfəssəl məlumatları qələmə almaq 
üçün Azərbaycan Prezidenti Heydər 
Əliyevin 1 6-cı il noyabrın 13-də Tür-
kiyənin TGRT telekanalının “Üz-üzə” 
proqramına verdiyi müsahibənin bəzi 

məqamlarına nəzər salmaq kifayətdir. 
Ulu öndər həmin müsahibədə demişdi 
ki, 1 3-cü ilin iyununda Azərbaycan-
da vətəndaş müharibəsi başlanmışdı: 
“Bu zaman insanlar gəlib dedilər ki, 
Azərbaycan dağılır, qardaş qanı tö-
külür, vətəndaş müharibəsi başlayıb-
dır, mən Bakıya gəlməliyəm. Gəlmək 

istəmədim. Çünki doğrusunu deyim, 
mən Bakıdan küsmüşdüm. Burada 
bu qədər xidmət göstərməyimə bax-
mayaraq, mənə qarşı belə münasibət 
bəslənildiyinə görə küsdüm. Dedim ki, 
ömrümün sonunadək Naxçıvanda ya-
şayacağam. Əbülfəz Elçibəy dörd gün 
ərzində hər gün təyyarə göndərirdi, an-
caq mən gəlmirdim. Nəhayət, gəldim 
gördüm ki, burada işlər, vəziyyət necə-
dir? Gəlib gördüm ki, Azərbaycan dağı-
lır, parçalanır, qardaş qardaşı öldürür. 
Mən gələndən sonra bir həftə ərzində 
danışıqlar getdi, sonra parlament sədri 
seçilməyimə razılıq verdim. Amma iki 
gün sonra Əbülfəz Elçibəy buradan 
gizli olaraq qaçdı. Respublika prezi-
dentsiz qaldı. Mən prezidentin səlahiy-
yətlərini üç-dörd ay icra etdim. Ondan 
sonra məni prezident seçdilər”.

Rəsmi məlumatlarda isə oxuyuruq 
ki, 1 3-cü ilin may-iyununda hökumət 
böhranının son dərəcə kəskinləşmə-
si ilə ölkədə vətəndaş müharibəsinin 
baş verməsi və müstəqilliyin itirilməsi 
təhlükəsi yarandıqda Azərbaycan xalqı 
Heydər Əliyevin hakimiyyətə gətirilmə-
si tələbi ilə ayağa qalxdı. Azərbaycanın 
o zamankı rəhbərləri Heydər Əliyevi 
rəsmən Bakıya dəvət etməyə məcbur 
oldular.

Yəni bütün bunlar, ilk növbədə, 

xalqın Heydər Əliyev siyasi dühasına 
olan inamı, son nəticədə isə müstəqil 
Azərbaycan dövlətinin qurtuluşa doğ-
ru gedən yolunun açılması demək idi. 
Ancaq Prezident İlham Əliyevin fikrin-
cə, bu yolun başlanğıcı  ulu öndərin 
Naxçıvana rəhbərlik etdiyi dövrdə qo-
yulmuşdu.

Dövlət başçımız xatırladır ki, Azər-
baycan Xalq Cümhuriyyətinin üçrəng-
li bayrağı 1 0-cı ilin noyabr ayında 
Naxçıvanda rəsmi dövlət bayrağı kimi 
Heydər Əliyevin təşəbbüsü ilə qal-
dırılmışdır. Azərbaycanın Ali Soveti 
qarşısında vəsatət qaldırılmışdır ki, 
bu bayraq Azərbaycanın dövlət bayra-
ğı kimi elan edilsin: “1 1-ci ilin mart 
ayında Azərbaycanda Sovet İttifaqının 
saxlanılması haqqında referendum 
keçirildiyi zaman Naxçıvanda Heydər 
Əliyevin təşəbbüsü ilə referendum ke-
çirilməmişdir. Yəni, bütün bu hadisələr 
və addımlar Azərbaycan xalqının qəl-
bində çox böyük əks-səda vermişdir. 
Təsadüfi deyil ki, Azərbaycan xalqı ən 
çətin anlarda Heydər Əliyevə müraciət 
edərək öz seçimini etmişdir”. 

Bəli, Azərbaycan xalqı qurtuluşa 
doğru gedən yolu dəqiq müəyyənləş-
dirmiş və istəyinə nail olmuşdur. Heydər 
Əliyevin ölkə rəhbərliyinə gəlişindən 
sonra  Azərbaycanda böyük inkişaf və 
quruculuq işləri aparılmağa başlamış-
dır. İlk növbədə sabitlik bərpa olunmuş, 
qanunsuz silahlı birləşmələr tərksilah 
edilmişdi. Eləcə də, iqtisadi sahədə  
dəyərli təşəbbüslər irəli sürülmüş və ən 
önəmlisi ölkənin strateji inkişafı haqqın-
da düzgün seçim edilmişdir. Azərbay-
can müasir, dünyəvi, dünya birliyinə 
inteqrasiya edən, bazar iqtisadiyyatı 
prinsiplərinə, demokratik əsaslara sadiq 
ölkə kimi inkişaf etməli idi. O strateji se-
çimi Azərbaycan xalqı Heydər Əliyevin 
rəhbərliyi ilə 1 3-cü ildə etmişdir və o 
ildən bu günə qədər Azərbaycan inkişaf 
yolu ilə uğurla gedir.

Sonda xatırladaq ki, Prezident  
İlham Əliyev dövlət müstəqilliyimizin 
20 illyi münasibətilə keçirilən təntənəli 
mərasimdə heç zaman unutmayaca-
ğımız fikirlər səsləndirmişdi: “Bu 20 il 
120 il, 220 il, 520 il olacaqdır. Müstəqil 
respublikamız əbədi yaşayacaqdır... 
Bizdən əvvəlki nəsillər əsrlər boyu 
müstəqillik eşqi, müstəqillik arzuları 
ilə yaşamışlar və həyatdan getmişlər. 
Amma bu müstəqilliyi görməmişlər. 
Biz, bizim nəsil xoşbəxtdir. Biz nəinki 
müstəqilliyi görürük, həm də  müstəqil-
liyi möhkəmləndiririk”.

İttifaq MİRZƏBƏ Lİ,  
“Xalq qəzeti”

“Kremerata Baltika” solistləri 
Heydər Əliyev Mərkəzində 

eydər Əliyev Mərkəzində “Kremerata Baltika” Kamera 
Orkestri solistlərinin konserti olub. 

onsertdə Əməkdar artist Fuad İbra-
himovun rəhbərliyi ilə Bakı amera Or-
kestri də çıxış edib. 

“ remerata Baltika”nın solistləri Lit-
vada yaşayan  musiqiçidən ibarət olan 
ansambldır. Onlar məşhur orkestrin 
ənənələrini davam etdirərək gənc lit-
valı bəstəkarlarla fəal əməkdaşlıq edir, 

onların əsərlərini proqramlarına daxil 
edirlər. Həmin əsərlərdən bəziləri Bakı 
konsertində səslənib. Bakı konsertinin 
solistləri – Litva “ remerata”sının yara-
dıcısı, skripka ifaçısı Dzeraldas Bidva 
və tanınmış violonçel ifaçısı, bir çox 
müsabiqələrin laureatı Giedre Dirnava-
uskaitedir. 

Qeyd edək ki, konsertin 1-ci hissə-
sində Faustas Latenas – “Bolero”, Olli 
Mustonen – nonet no.2, Silvija Mili na-
ite – “Drive for live” (solo Cerald Bidva 
-skripka, Giedre Dirvanauskaite – violon-
çel), ikinci hissədə isə F.B.Mendelssohn 
– skripka və simli üçün e-moll konserti 
(solo- D eraldas Bidva), Nino Rota – 
simlər üçün konsert səsləndirilib.

“Xalq qəzeti”

Bakıda növbəti ümumşəhər iməciliyi
Yay mövsümünün başlanması və paytaxtımıza çoxsaylı 

qonaqların və xarici turistlərin gəlişinin gözlənilməsi ilə əlaqədar 
Bakı Şəhər İcra akimiyyətinin qərarına uyğun olaraq dünən 
paytaxt ərazisində təmizlik və abadlıqla bağlı növbəti ümumşəhər 
iməciliyi keçirilib.

Bakı Şəhər İcra Hakimiyyəti qurum-
larının əməkdaşlarının iştirakı ilə səhər 
saatlarından başlanan iməcilik paytaxtın 
bütün rayonlarını əhatə edib. İməcilik 
zamanı paytaxtın kommunal xidmətləri 
tərəfindən şəhərdə prospekt və küçələr, 
ticarət və digər obyektlərin vitrinləri,  bir 

sıra binaların fasadları, park və istirahət 
yerlərində oturacaqları yuyulub. 

İctimai iaşə, mağaza və digər obyekt-
lərin əməkdaşları öz obyektlərinin fasad 
və vitrinlərinin yuyulması, onların qarşı-
sında səliqə-sahman yaradılması işlə-
rində fəallıq göstəriblər. Həmçinin Bakı 

Şəhər İcra Hakimiyyətinin çağırışına qo-
şulan müəssisə, idarə və təşkilatların kol-
lektivləri, şəhər sakinləri də bu iməcilikdə 
yaxından iştirak ediblər.

Bakı Şəhər Yaşıllaşdırma Təsərrüfatı 
Birliyi əməkdaşları tərəfindən əsas ma-
gistral yol və prospektlərin kənarlarındakı 
ağacların dibi yumşaldılıb, həmişəyaşıl 
ağaclar yuyulub. Eyni zamanda, şəhər əra-
zisində Abşeron iqliminə uyğun yeni ağac-
lar, kollar, güllər əkilib, yaşıllıq zolaqları və 
parklarda qazon örtüyünə qulluq göstərilib.

“Xalq qəzeti”

Hərbi qulluqçunun intiharı üzrə 
cinayət işi açılıb

Dövlət Sərhəd Xidmətinin “N” saylı hərbi hissəsinin hərbi 
qulluqçusu, kiçik gizir Əhmədov Rahil Rahib oğlunun odlu 
silahdan atəş açmaqla özünü öldürməsi barədə Qubadlı ərbi 

rokurorluğuna məlumat daxil olub.

Qubadlı Hərbi Prokurorluğunun və 
Azərbaycan Respublikası Hərbi Prokuror-
luğunun riminalistika və informasiya 
texnologiyaları idarəsinin əməkdaşları 
hadisə yerinə və meyitə baxış keçirib və 
digər hərəkətlər icra edilib.

Fakt üzrə Cinayət Məcəlləsinin 125-ci 

(özünü öldürmə həddinə çatdırma) mad-
dəsi ilə cinayət işi başlanılıb. İstintaq da-
vam etdirilir.  

Qəzənfər QASIMOV,  
“Xalq qəzeti”

Coratda təmizlik aksiyası

IDEA İctimai Birliyinin təsisçisi və rəhbəri Leyla Əliyevanın 
təşəbbüsü ilə dünən Ümumdünya Ətraf Mühit ününə həsr 
olunmuş ənənəvi sahilyanı təmizlik aksiyası təşkil edilib. Tədbirə 
100-dən çox könüllü gənc qoşulub.

Corat çimərliyində keçirilən təmizlik 
aksiyasının əsas məqsədi dəniz sahillə-
rində təmizliyə riayət olunmasını təbliğ 
etmək, sahilyanı ərazilərin məişət tullan-
tıları ilə zibillənməsinin qarşısını almaq və 
gəncləri dənizətrafı mühitinin mühafizəsi 
uğrunda mübarizəyə cəlb etməkdir.

Tədbir zamanı zəruri sanitar ləvazi-
matlarla təchiz olunmuş aksiya iştirak-
çıları çimərlikdə tullantıları çeşidləyərək 
toplayıblar. Bütün tullantılar Balaxanı 
Bərk Məişət Tullantılarının Çeşidlənməsi 
Zavoduna təhvil verilib.

IDEA İctimai Birliyi yerli və beynəlxalq 
tərəfdaşlarla birgə mütəmadi olaraq Azər-
baycan və regionun su bioresurslarının 

qorunub saxlanılması, artırılması və mü-
hafizəsi məqsədilə Xəzər sahillərində, 

ür və digər çaylarda təmizlik aksiyaları 
təşkil edir. Bununla yanaşı, Leyla Əliye-
vanın təşəbbüsü ilə IDEA İctimai Birliyi 
tərəfindən baxımsız sahilyanı ərazilər 
tullantılardan təmizlənib və abadlaşdırı-
lıb, paytaxtımızın Şıx, Goradil, Novxanı, 
Buzovna, Pirşağı və Sahil qəsəbələrində 
pulsuz ictimai çimərliklər yaradılıb. 

IDEA İctimai Birliyi bir daha hər kəsi 
indiki və gələcək nəsillərin rifahı naminə 
birləşməyə və təbiətin bizə bəxş etdiyi 
nemətlərə həssas yanaşmağa çağırır. 

“Xalq qəzeti”

“ƏN TEZ” istifadəyə verildi

Ədliyyə Nazirliyi tərəfindən yaradılan yeni e-xidmət  Ədliyyə 
Nazirliyinə Təcili Elektron Zəng (“ƏN TEZ”) xidməti ilk olaraq 
Əmək və Əhalinin Sosial Müdafiəsi Nazirliyinin tabeliyindəki 
DOST Agentliyinin 3 saylı Bakı DOST Mərkəzində istifadəyə 
verilib.
Xidmətin Mərkəzdə işə salınması ilə 

əlaqədar keçirilən tədbirdə Ədliyyə Na-
zirliyinin, Əmək və Əhalinin Sosial Mü-
dafiəsi Nazirliyinin, Sosial Tədqiqatlar 
Mərkəzinin, Azərbaycan Notarial Palata-

sının və vətəndaş cəmiyyəti institutlarının 
nümayəndələri iştirak edib.

“Xalq qəzeti”

Azərbaycan XİN Portuqaliya 
xalqını təbrik edib

Bu barədə nazirliyin “Twitter” səhifəsində yazılıb.

“Portuqaliya Günü münasibətilə Por-
tuqaliya hökumətinə və xalqına səmimi 
təbriklərimizi və hərarətli arzularımızı 

çatdırırıq  Biz ikitərə i əməkdaşlığımızın 
daha da dərinləşməsini və inkişafını göz-
ləyirik ”, – deyə bildirilib.

